Сенімді ізбасарлар
 2019 жылғы 22 қараша
Қазақстан халқы Ассамблеясының Мәжілістегі депутаттық тобының мүшелері Нұр-Сұлтан қаласы Қазақстан халқы Ассамблеясының «FROM KZ» Халықаралық жастар форумына қатысты.  
Жиын Л.Н. Гумилев атындағы Еуразия ұлттық университетінде өтті, оның ұйымдастырушысы – Нұр-Сұлтан қаласы Қазақстан халқы Ассамблеясы.  

Форум жұмысына Қазақстан халқы Ассамблеясының мүшелері,  Қазақстан Республикасы Парламентінің депутаттары, Президент Әкімшілігінің жауапты қызметкерлері, мемлекеттік органдардың өкілдері, қалалық құрылымдардың, қоғамдық ұйымдардың басшылары, Ресей, Қырғызстан елдерінің жастар көшбасшылары, астаналық этномәдени бірлестіктері жастар қанатының мүшелері қатысты. 
Нұр-Сұлтан қаласы әкімдігі жанындағы «Қоғамдық келісім» КММ баспасөз қызметінің ақпараты бойынша, жастар диалогының негізгі тақырыптары мемлекеттік жастар саясатына, бастамаларға, негізгі оқиғалар мен Қазақстандағы Жастар жылының қорытындысына арналды.

Форумда  Елбасы, Қазақстан халқы Ассамблеясының Төрағасы Нұрсұлтан Әбішұлы Назарбаевтың Жастар жылының ашылуында: «Тәуелсіздік рухымен өскен бүгінгі жас ұрпақ-бұл біздің болашаққа деген үмітіміз, сенімді тірегіміз»- деген сөздеріне назар аударылып, атап өтілді. Жастар жылы айрықшаланған, жастарды біріктіретін жыл болып, бұдан кейінгі жұмысқа серпін берді. Бұл істер төңірегінде Нұр-Сұлтан қ әкімінің орынбасары Б.Мәкен мынадай деректерді де алға тартты: 220 адам жол картасы бағдарламасы бойынша бизнес идеяларды жүзеге асыруға мүмкіндік алды. Жұмыс істейтін жастарға 5 жылға сатып алу құқығынсыз 1050 пәтер беріледі. Бағдарлама алдағы үш жылда жалғасатын болады. Ол жұмыс Мемлекет Басшысы Қасым-Жомарт Тоқаев Еріктілер жылы деп жариялаған 2020 жылы жалғасады. Бұл қозғалыс еліміз бен қоршаған ортаға үлкен пайда әкелуі тиіс. 

Қазақстан халқы Ассамблеясы Төрағасының орынбасары – Қазақстан Республикасы Президенті Әкімшілігі Қазақстан халқы Ассамблеясы хатшылығының меңгерушісі өз сөзінде Ж.Түймебаев: «Жаңғыру жолы» республикалық жастар қозғалысының Жол картасы аяқталу мәресіне жетті. Жыл ішінде қозғалыс 5 мыңнан аса адамды қамтитын 29 жобаны ұйымдастырушы болды. Ресей халықтарының жастар Ассамблеясымен Меморандумға қол қойылды, татарлардың дүниежүзілік конгресімен (Ресей) және «Миссия Сибирас» (Литва) экспедициясымен бірлескен іс-шаралар өткізілді,-деді. 
Ол Арыс қаласында Ассамблеяның гуманитарлық акциясында, содан кейін «Арыс, біз біргеміз!» жалпыұлттық акциясында жұмыс істеген жастарымызды қазақстандықтар мақтан тұтатынын атап өтті. 
      Форум 500-ден астам қатысушыны қамтып, жастарды біріктіруге әрі оларды қазақстандық патриотизм рухымен тәрбиелеуге, көшбасшылық сапалық деңгейін арттыруға, жастарды пайдалы еңбекке, кәсіпкерлікке, білімге ынталандыруға бағытталды. Қатысушылар атап өткендей, Жастар жылы айтулы болды және ол еріктілер жылымен сәтті сабақтасты. Жалпы форум жастардың белсенділігін арттыруға, олардың әлеуметтік және шығармашылық тұрғыдан өзін-өзі көрсетулеріне, сондай-ақ жастар жобаларын әзірлеуге  және оны одан әрі ілгерілетуге ықпал етті.

